
For Hjellebakkane barnehage

Ein spennande og lærerik fjøredag

Det første som skjedde var at dyk-
karane skulle fortelje litt om utsty-
ret deira og kva borna ønska at 
dei skulle �nne. Borna fekk delt 
ut kvar sitt ark som viste dei ulike 
dykkarteikna og kva dei betydde. 
Det var ein spent gjeng som følgde 
med då Oddbjørn fortalde om 
«Donaldføtter», som var symjefø-
ter, og at det kunne bli kaldt når 

ein dykka og at det derfor var vik-
tig med vottar og lue under vatn 
også. Borna var heller ikkje redde 
for å stille spørsmål før dykkarane 
hoppa i sjøen. Mellom anna var det 
nokon som lurte på om dykkarane 
kunne sei ifrå dersom dei såg ein 
stor hai, men dykkarane forsikra 
ungane om at det ikkje var nokon 
store haiar her i Noreg.* Borna følgde nøye med på dykkarane i sjøen.

* Oddbjørn Nygård fortel borna om dykking og utstyret ein brukar.

* Dykkarane Oddbjørn Nygård og Roar Gjerde.

Onsdag 13. september tok Hjellebakkane barnehage turen til fjøra ved småbåthamna i Volda for å 
lære om livet i sjøen. Roar Gjerde og Oddbjørn Nygård frå Volda dykkarklubb var med og lærte 
ungane litt om dykking i tillegg til at dei dykka etter dyr og andre ting i sjøen som borna skulle få sjå.

* Borna synest det var spennande at dykkarane hadde funne ein krabbe.

Spente born
Medan dykkarane dykka rundt 
småbåthamna for å finne sjøstjer-
ner, krabbar og andre spennande 
ting, følgde borna nøye med på 
kvar dykkarane var ved å sjå på 
boblene på overflata av sjøen. 
Fleire av borna hadde forhåpningar 
om kva dykkarane skulle finne.

- Eg håpar dei finn sjøstjerne, 
kråkebolle og sjøpølse, fortalde 
Oskar (5).

Vilje (5) ville også at dei skulle 
finne sjøstjerne.

- Eg har mest lyst til å sjå ei sjø-
stjerne for det har eg aldri sett før.

Johanna (5) derimot var mest 
spent på om dei kom til å finne ei 
kråkebolle.

- Eg håpar dei finn ei kråkebolle.

Lære om fjøra
Barnehagelærar Anja Gjerløw 
Holen og fagarbeidar Stine Inger 
Hammer var to av dei som var på 
jobb denne dagen.

- Som friluftsbarnehage har vi 
jo meir fokus på aktivitetar ute enn 
barnehagar elles. Det handlar også 
om å vere glad i naturen og ta vare 
på den og å lære om den, fortel 
Hammer.

- Vi har hatt fjøra og havet som 
tema i barnehagen no, og då har vi 
lært om ein del ulike artar i sjøen, 
så poenget med dykkerana er jo at 
dei finn nokon av artane vi har lært 
om. Å gjere dette handlar også litt 
om nysgjerrigheit, det å la borna 
forske litt på det som er i sjøen, 
seier Gjerløw.

- Med tanke på kor aktuelt det er 
med forureining i sjøen, handlar det 
også veldig mykje om å ta vare på 
livet i sjøen, legg Hammer til.

Utforska fjøra
Medan borna venta på at dykka-
rane skulle verte ferdig, gjekk dei 
bort i fjøra og byrjar sjølv å leite 

etter krabbar og andre spennande 
ting frå sjøen. Barnehagelærarane 
hadde tatt med seg boksar som 
borna kunne bruke til å ha det dei 

fann oppi. Då dykkarane endeleg 
var ferdige og kom opp på land 
tok det ikkje lang tid før dei var 
omringa av spente born som ville 

sjå kva dei hadde funne. Dykkarane 
hadde funne både krabbe, sjøstjer-
ner og kråkebolle, og borna var så 
heldige at dei fekk halde dei.

✍ ELISE MARINA EIKEVIK

* Både Anja Gjerløw Holen og Stine Inger Hammer er tilsette i 
barnehagen.* F.v. Johanna, Vilje og Oskar.

* Borna kunne prøve å ta på, eller halde det dykkarane hadde 
funne dersom dei ville.

* Borna prøvde også å finne krabbe i fjøra.


